
- Hava ikki biðið um 
at strika nakran
Umtalaði venjarin hjá 

Havnar Svimjifelag er 
Jon Hestoy, men hend­
an ákæran er fremm­

and fyri hann. Hann kennir einki 
til, at hann ella nakar annar hev­
ur staðið fyri at strika Magnus 
Jákupsson av listanum. 

- Eingin venjari hja Havnar 
Svimjifelag hevur biðið um nakra 
striking. Tað er 100 prosent ikki 
farið fram. Eg veit ikki, hvat hendi, 
sigur Jon Hestoy. Formaðurin í 
Havnar Svimjifelag, Erling Eides­
gaard, sigur tað sama. Teir báðir 
vænta, at DNS-skrásetingin má 
hava verið eitt mistak. 

Svimjihøllin á gosi 
– HS sent átalu
Erling Eidesgaard vísir á, at til 
svimjikappingar gongur alt 
skjótt fyri seg, og tí er tað ofta, at 
tekniskir feilir og onnur mistøk 
henda eins og í øllum øðrum 
ítróttagreinum. Støðan við 
dómaraborðið til JólaSprint 22. 
desember bleiv rokalig, tá mann 
fann útav, at Magnus Jákups­
son ikki stóð á listanum til final­
una. Formaðurin í Svimjisam­
bandinum, Rókur í Jákupsstovu, 
var innblandaður her, og hann 
reageraði upp á ein máta, sum 

Havnar Svimjifelag ikki kundi 
góðtaka. Tað fekk Havnar Svimji­
felag at senda eina átalu til Svimji­
sambandið.

- Har var ein hending til kapp­
ingina, sum var rættiliga ógvuslig, 
og sum gekk út yvir nøkur fólk hjá 
Havnar Svimjifelag, sum sótu við 
telduborðið. Reaktiónin hjá við­
komandi gjørdi, at fólk hjá HS 
fóru avstað frá telduborðinum. Tí 
hava vit sent eina átalu um hetta 
á rætta stað, sigur Erling Eides­
gaard. 

- Hann er ikki føroyingur
Havnar Svimjifelag hevur sam­
bært formanninum ikki mót­
tikið nakran fyrispurning frá 
Magnus Jákupsson, og hvørki 
Svimjisambandið ella dóms­
nevndin hevur kunnað felagið 
um kæruna. Havnar Svimjifelag 
heldur fast við avgerðina um, 
at Magnus Jákupsson ikki átti 
svimja. Eitt felag kann sambært 
formanninum sjálvt velja at siga 
ja ella nei, tá útlendskir svimjarar 
spyrja um luttøku. 

- Hatta var ein kapping fyri før­
oysk feløg. Hesin svimjarin er ikki 
føroyingur í svimjihøpi, tí hann 
svimur ikki fyri Føroyar, men fyri 
Danmark. Teir útlendingar, sum 

hava svomið við fyrr, hava mær 
vitandi verið búsitandi í Føroyum, 
sigur Erling Eidesgaard.

Luttøka frá svimjarum við 
útlendskum svimjitjóðskapi til 
føroyska kapping er í stríð við 
ynskið hjá Havnar Svimjifelag, og 
hetta reisir fleiri spurningar, sum 
felagið vil hava greiðu á.

- Kann mann bara skifta til 
eitt føroyskt felag so skjótt utt­

an víðari? Hvat sigur Svimjisam­
bandið um felagsskifti? Skal tað 
vera í ordan, at ein og hvør út­
lendskur svimjari kemur til Før­
oya og verður limur í føroyskum 
felag uttan víðari fyri so at vinna 
alt? Hvussu opin skulu føroysk 
feløg vera? Svimjarin svam, men 
spurningurin er, um tað var rætt, 
sigur Erling Eidesgaard. 

- Hatta var 
persónligt

Magnus Jákups­
son sigur, at 
hann hevur sent 
Havnar Svimji­

felag ein fyrispurning, har 
hann spyr um grundgeving 
fyri avvísing av hansara lut­
tøku og avmarkingar fyri til­
melding. Men hann hevur ikki 
fingið svar.

- Tá tað ikki hevur eydnast 
mær at fáa svar uppá mín 
fyrispurning, føli eg meg 
noyddan at senda somu 
spurningar – og undran av 
viðgerini av mínari luttøku 
– víðari til Svimjisambandið, 
sigur Magnus Jákupsson.

Hann kennir seg vera fyri 
vanbýti, og spyrt tú hann, 
so kemur hetta undir dis­
kriminatión.

- Eg veit, at útlendskir 
svimjarar hava luttikið fyrr, 
og tað stóð ongastaðni í al­
mennu innbjóðingini, at út­
lendskir svimjarar ikki kundu 
luttaka. Tað er ikki í ordan, at 
mann útilokar ein svimjara 
uppá handan mátan, og eg 
føli hatta sum eina persónliga 
herferð ímóti mær. Hevði tað 
verið einhvør annar svimjari 
enn eg, so hevði hatta ikki 
hent, sigur Magnus Jákups­
son.

Hann er sannførdur um, 
at hesin ávísi venjarin hjá 
Havnar Svimjifelag hevur 
staðið fyri at fingið seg strik­
aðan av úrslitalistanum, so 
hann ikki kundi luttaka til 
finaluna – sum hann tó slapp 
kortini.

- Tá eg spurdi dómarapan­
elið, hví eg var strikaður av 
listanum, fekk eg at vita, at 
tað var høvusvenjarin, Jón 
Hestoy, ið hevði strikað meg 
av listanum. Tað má ongantíð 
henda, at ein venjari fer út 
og kolldømir dømingina hjá 
einum yvirdómara. At ein 
venjari avger úrslitið, er nakað 
av tí mest ósportliga, sum 
kann henda, og tað er skað­
andi fyri føroyska svimjing, 
sigur Magnus Jákupsson. 

Havnar Svimjifelag:

Magnus

Jákupsson:

kemur óvart á høvuðsdómaran, 
sum ikki skilir, hví hesin ávísi 
svimjarin knappliga ikki stendur 
á finalulistanum.

- Eg sá, at ein svimjari knappliga 
var vekk á listanum. Hví hann ikki 
stóð á, dugi eg ikki at svara uppá, 
men eg gjørdi beinanvegin vart 
við trupulleikan, fortelur Rúni 
Gaardbo, sum var høvuðsdómari.

Høvuðsdómarin finnur tíðina 
frá innleiðandi umfarinum fram, 
sum vísir, at Magnus Jákupsson 
hevur rætt til at svimja finaluna. 
Tí sleppur hann at svimja hóast 
alt, og hann vinnur eisini kapp­
ingina. Um mann hyggur á al­
menna úrslitalistan, sær mann, at 
svimjarin hevur svomið og hevur 
fingið rættar tíðir.

